
RUTAS CICLOTURISTAS DE GALICIA SUROESTE

Tipo de
recorrido

Etapas Tempo estimadoDistancia Desnivel
acumulado

Dificultade Tipo de bicicleta
recomendada

Tipo de Firme

Inicio Chegada

Fornelos de Montes pertence á comarca de Vigo, no cen-
tro-leste da provincia de Pontevedra. Está formado por sete 
parroquias e vinte e catro núcleos de poboación. A súa grande 

riqueza natural está protagonizada pola Serra do Suído e polos ríos que 
dela descenden, nacidos a máis de mil metros de altitude: os do leste 
entre o Coto Minuto e o Outeiro Vello, e os do oeste na Pena Aranda e 
no Coto do Corno.

Esta ruta circular comeza no centro de Fornelos de Montes, dirixíndo-
se cara ao encoro de Eiras; a superfi cie ocupada polo encoro estén-
dese por 149 hectáreas e abrangue parte dos concellos de Fornelos 
de Montes e Ponte Caldelas. Na primeira parte do percorrido crúza-
se un pequeno regato e un muíño de auga, así como a contorna da 
granxa-escola “O Kiriko”.

Tras atravesar a estrada PO-250, a ruta percorre unha península tran-
quila rodeada de auga. A subida máis esixente conduce ao porto de 
montaña das Estacas, onde, unha vez alcanzado, comeza o seguinte 
tramo de ascenso con vistas panorámicas e campos de cultivo, coma 
os da Airoa.

Continúa pola estrada cara a O Cruceiro (Verducido), atravesando a 
Reserva Natural da Laxe, coa súa peculiar escultura do lobo. Finalmente, 
descende ata a praia fluvial do río Oitavén, desde onde se afronta a par-
te fi nal que regresa ao centro de Fornelos de Montes.

Unha ruta variada, con natureza, tradición e paisaxes únicas, poboadas 
de carballos centenarios e castiñeiros, así como dunha fauna moi 
diversa.

41,6 km 1182 m Moi Dura BTT4:30 h

19 % 22 % 8 % 51 %

RUTAS CICLOTURISTAS DE GALICIA SUROESTE
Ruta Cicloturista Fornelos de Montes

